
  ANNOTATION 
 To date, there is no consensus on the origin of chest deformities (ChD). There are many 
suggestions that the development of the disease can be caused by conditions such as rachitis, airway 
obstruction, high internal pressure of the uterus during pregnancy, a mismatch between the strength 
of the chest and diaphragm traction. Also, chondrodysplasia of the chest is manifested by rapid growth 
of the ribs, which leads to excessive growth of the arch of the ribs and causes ChD, although the 
theory is supported by many scientists, but its exact cause remains unknown, and research results 
contradict each other. 
 Key words: congenital, chest, deformity, funnel-shaped, keel, chondrodysplasia, staining 

ТУҒМА КЎКРАК ҚАФАСИ ДЕФОРМАЦИЯЛАРИНИНГ МОРФОЛОГИК 
ХУСУСИЯТЛАРИ  

АННОТАЦИЯ 
 Кўкрак қафаси деформациялари (КҚД) келиб чиқиши тўғрисида ҳанузгача ягона фикр 
мавжуд эмас. Касалликнинг ривожланишида рахит, нафас обструкцияси, ҳомиладорлик 
пайтида бачадон ички босимининг юқорилиги, кўкрак қафасининг мустаҳкамлиги билан 
диафрагма тракцияси ўртасидаги номутаносиблик каби ҳолатлар сабаб бўлиши мумкинлиги 
тўғрисида кўплаб тахминлар мавжуд. Шунингдек қовурға тоғайларининг хондродисплазияси 
қовурғаларнинг жадал ўсиб кетиши билан намоён бўлади, бу эса қовурға ёйининг ортиқча 
ўсиб кетиши ва КҚД га олиб келиши тўғрисидаги назария кўплаб олимлар томонидан қўллаб-
қувватлансада унинг аниқ сабаби эса номаълумлигича қолмоқда, тадқиқотлар натижалари эса 
бир-бирини инкор этмоқда.  

МОРФОЛОГИЧЕСКИЕ ОСОБЕННОСТИ ВРОЖДЕННЫХ ДЕФОРМАЦИИ 
ГРУДНОЙ КЛЕТКИ  

         АННОТАЦИЯ 
 До настоящего времени нет единого мнения о происхождении деформаций грудной 
клетки (ДГК). Существует множество предположений, что развитие заболевания может быть 
вызвано такими состояниями, как рахит, обструкция дыхательных путей, высокое внутреннее 
давление матки при беременности, несоответствие между прочностью грудной клетки и 
тракцией диафрагмы. Также хондродисплазия грудных клеток проявляется быстрым ростом 
ребер, что приводит к чрезмерному росту дуги рёбер и вызывает ДГК, хотя теория 
поддерживается многими учеными, но точная ее причина остается неизвестной, а результаты 
исследований противоречат друг другу. 
 Ключевые слова: врожденный, грудная клетка, деформация, воронкообразная, киль, 
хондродисплазия, окрашивание. 

 
 Муаммонинг долзарблиги: Кўкрак қафаси деформациялари (КҚД) ер юзи ахолисиснинг 
0,3% - 4% ни ташкил қилади [1, 4, 5, 10, 14, 16]. ЖССТ маълумотларига кўра, «барча ривожланиш 
нуқсонларининг 21% и таянч-харакат аппаратига тўғри келади, бу эса ҳар 10 000 та туғилган 
чақалоқлардан 18 нафари туғма деформациялар билан туғилаётганлиги ва 18,5% ҳолларда 
уларни ногиронликка олиб келаётганлигидан далолат беради [12]. 

Туғма кўкрак қафаси деформацияларининг келиб чиқиши сабаблари аниқ бир тўхтамда 
хеч бир муаллиф томонидан келтирилмаган [2, 7, 12, 13, 15]. Бир қанча муаллифлар кўкрак қафаси 
деформацияларини диспластик - генетик детерминацияланган касаллик деб ҳисоблайдилар [1, 3, 6, 
7, 8, 9, 11, 13]. 

Айрим илмий қарашларда қовурғалар тоғай қисмлари ўсишини тезлашиши гирдобсимон 
ёки килсимон кўкрак қафасининг деформациялари  ривожланишига олиб келишини билдиришади. 
Тоғай тўқимада бириктирувчи тўқима элементларининг мавжудлиги, шунингдек, хужайра 
ядросидаги полиморфизм тоғай структурасининг бирламчи эмбрионал ўзгариши билан 
боғлиқлигини билдиради [5, 7, 9, 12]. Бириктирувчи тўқима дисплазияси (БТД) генетик 
детерминация натижасида келиб чиқиб, бунинг асосида коллаген толалар синтезига жавоб 
берадиган генлар мутацияси ётади. Ҳар хил генлар мутацияси коллаген занжирнинг нотўғри 
шаклланишига олиб келади [5, 10, 13, 15, 16]. 

КҚД да қовурға тоғайларининг структураси ва хусусиятларини ўрганилган кўплаб 
тадқиқотлар ва илмий нашрлар мавжудлигига қарамасдан КҚД ривожланиш сабаблари ва 
патогенези ҳозиргача нисбатан номаълумлигича қолмоқда. Шунингдек қовурға тоғайларини 
ўрганишга бағишланган тадқиқотларнинг кўп қисми ўн йиллар аввал ўтказилган.  

Тадқиқот мақсади: Кўкрак қафаси деформацияси ташхиси билан хирургик даволанган 
беморлар тоғай тўқималарини патогистологик ўрганиш.  

Тадқиқот материалларини тавсифи 
Андижон вилоят болалар кўп тармоқли тиббиёт маркази умумий хирургия бўлимида 

КҚД ташхиси билан хирургик даволанган 49 нафар беморлар ташрихида қовурғалардан 
олинган тоғай операцион материалларини патогистологик текширишдан ўтказдик. Ушбу 
операцион материаллар 28 нафар кўкрак қафаси гирдобсимон деформацияси (КҚГД) ташхиси 
билан ва 21 нафар кўкрак қафаси килсимон деформацияси (КҚКД) ташхиси билан хирургик 
даволанган беморлар қовурғалари тоғай қисмидан олинган материаллар хисобланади.  

Тадқиқот усуллари: 
- умумморфологик текшириш - гематоксилин ва эозин билан бўяш;  
-гистокимёвий текширув: бириктирувчи тўқимани аниқлаш учун Ван-Гизон усули, 
мукополисахарид аниқлаш учун – ШИК реакцияси қўлланилди; 
-макро-микро суратга тушириш; 
Операцион материалларни (тоғай тўқимаси) макро-микроскопик текширишлар 

Операцион биопсия материаллари 10% нейтрал формалин эритмасида фиксация 
килинди. Материал фиксация қилингандан кейин спиртли ўтказичлардан ўтказилди ва 
парафинга қотирилди.  

Тўқима бўлаклари алоҳида-алоҳида 0,5х0,5см катталикда кесиб олиниб, фосфат буфер 
эритмасида тайёрланган 4 %-ли нейтрал формалинга солиб қотирилди. Спирт ва хлороформда 
суви қочирилгандан кейин бўлаклар парафин блокларига қуйилди. 5-8 мкм қалинликдаги 
тўқима кесмалари гематоксилин ва эозин билан, Ван-Гизон, ҳамда ШИК-реакцияси усулида 
бўялди. Микроскопик ўзгаришлар баёнлаштирилди ва керакли соҳалари расмга олинди.  

Гематоксилин-эозин бўёғи билан бўяш 
Бу бўёқ гистологик препаратларни бўяшда кенг қўлланилади. Парафинли блоклардан 

олинган кесмалар парафин хлороформга солиниб кетказилди ва сувда ювилгандан кейин унга 
гематоксилин бўёғи томизилди ва 3 дақиқа ушланди. Гематоксилинни ювиш учун 10 дақиқа 
сувга солинди ва 2 - 3 минутгача бўёқ олишига қараб эозинда ушланди. Кесмалар 700 дан 960 
гача концентрацияси оширилган спиртларга солиниб, суви қочирилди ва карбол-ксилол билан 
оқартирилиб, бальзам билан ёпилди. Натижа: ҳужайралар ядроси кўкиш-сиёҳ рангга, 
цитоплазма – бинафша рангига бўялди. 

Пикрофуксин ёрдамида Ван-Гизон усулида бўяш 
Парафинли блоклардан олинган кесмалар парафин хлороформга солиниб кетказилди ва 

сувда ювилгандан кейин уни янги тайёрланган Вейгерт гематоксилинига 3-5 дақиқага 
солинди. Сувда икки марта ювилгандан кейин, 2-3 дақиқа пикрофуксинда бўялди ва тезда 5-
15 секунд сувда ювилди. Кесмалар 960 спиртдан 2 марта 1-3 минут ўтказилди. Карбол-ксилол 
билан оқартирилиб, бальзам билан ёпилди. Натижа: ядролар қора рангга, бириктирувчи 
тўқима толалари, гиалин тоғай оч-қизил рангга, мушак ва эластик толалар сариқ рангга, нерв 
толалари сарғич-кулрангга бўялди.  

Мукополисахаридларни ШИК реакцияси билан бўяш 
Парафинсизлантирилган гистологик кесмалар сувда ювилиб, 5-10 дақиқа янги 

тайёрланган 3% ли сирка билан аралаштирилган 0,1% ли альциан спиртида бўялди. Кейин 
стерилланган сувда ювилиб, йод кислотасининг 0,5% ли сувли эритмасида 2-5 дақиқа 
оксидланди, 10-15 дақиқа Шифф реактиви билан ишлов берилди. Оқар сувда ювилиб, 
гематоксилин билан бўялиши давом эттирилди, яна сувда ювилиб, спиртда суви кеткизилди 
ва ксилолда оқартирилиб бальзам билан ёпилди. Натижа: мукопротеидлар, нейтрал 
мукополисахаридлар алвон-қизил рангга, гликопротеидлар – оч қизил рангга, нордон 
мукополисахаридлар кўкиш-яшил рангга, ядролар кўк рангга бўялди. Бўялган тўқима 
кесмалари ёруғлик микроскопи остида кўрилиб, ҳар томонлама ўрганилди ва ҳар бирида 
топилган микроскопик ўзгаришлар қоғозга баёнлаштирилди, керакли соҳалари расмга олинди.  

 
1-расм. Нормал гиалин тоғай. Хондроцитлар изоген гурухларда икки ва ундан ортиқ 
жойлашган, айримларини цитоплазмаси ёруғ, бўшлиқларни ҳосил қилган. Оралиқ моддаси 

хондромукоидларга бой, интенсив бўялган. Гематоксилин – эозин усулида бўялган. Об. 10. ок. 
8.  

 
   А      Б 
2-расм. А-Б. Бемор А.Б, 8 ёш. КҚГД ташхиси билан хирургик даволанган. Гиалин тоғай 
ҳужайралараро моддада изоген турли шакл ва ўлчамдаги хондроцитлар (чўзинчоқ, юмалоқ, 
катта ва кичик). Қари ҳужайралари дисксимон, цитоплазмасида гомогенлиги ортган, сони 
камайган. Шик реакцияда хондроцитлар ва оралиқ моддада полисахаридлар миқдорини 
ортиши, интенсив бўялиши. Об.10 ок.8 

 

 
   А      Б 
3-расм. А –Б. Бемор Н.А., 14 ёш. КҚКД ташхиси билан хирургик даволанган. Гиалин тоғайда 
деструкция ўчоғлари, хондроцитлар дистрофик ўзгарган, ҳужайралараро моддада мукоид 
бўкиш, базофилия ортган. А- гемм.-эозин усулида. Б- ШИК реакциясида бўялган. Об.10. ок. 8.  

 

 
   А       Б 
4-расм. А –Б. Бемор В.М. 5 ёш. КҚГД ташхиси билан хирургик даволанган. Гиалин тоғайда 
деструкция ўчоғлари, хондроцитлар дистрофик ўзгарган, цитоплазмасида ёғли киритималар, 
ҳужайралараро моддада мукоид бўкиш. А – гемм.-эозин усулида, Б- ШИК реакциясида 
бўялган. Об.10. ок. 8.  

5-расм. Бемор А.А., 15 ёш. КҚКД ташхиси билан хирургик даволанган. Ёш 

хондроцитларни гиперплазияси, кўпчилик изоген гурухлар икки ва ундан ортиқ ҳужайралар 
тутган, ядроси йирик, айримларида иккита ядро тутган. Ётук хужайралари цитоплазмасида ёғ 
киритмалари бўшлиқларни ҳосил қилган. Оралиқ моддаси хондромукоидларга бой, интенсив 
бўялиб, базофилияси ортган. Гематоксилин – эозин усулида бўялган. Об. 10. Ок.8. 
  Хулоса: Операцион биопсия материаллари патогистологик ўрганилганда изоген 
гурухлардаги ёш хондроцитларда гиперплазия, ядролари ўлчамларини ва сонини ортиши, 
кари ҳужайралари цитоплазмасида гомогенликни ва сонини камайиши, цитоплазмасида ёғли 
киритмаларни сақлаши, дистрофик ўзгариши, деструкцияси, дисксимон кўриниш олиши, 
ҳужайралараро моддасида эса нордон полисахаридлар миқдорини ортиши, мукоид бўкиши, 
интенсив бўялиб, базофилияси ортиши кузатилди. Ушбу холатлар эрта қаришнинг 
белгиларидан бири бўлиб, кўкрак қафаси деформацияларининг келиб чиқиш сабабларидан 
бири бўлиб ҳисобланади.  

